
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикалöн удж рынокын ёсьлун чинтöм кузя содтöд мераяс (2009 во)" торъя мога республиканскöй уджтас йылысь
"Россия Федерацияса субъектъяслöн удж рынокын ёсьлун чинтöм кузя содтöд мероприятиеяс олöмö пöртöм вылö Россия Федерацияса субъектъяслöн бюджетъяслы федеральнöй бюджетысь субсидияяс сетöм йылысь" Россия Федерацияса Правительстволöн 2008 во декабр 31 лунся 1089 №-а шуöм збыльмöдöм могысь Коми Республикаса Правительство шуис:

1. Вынсьöдны "Коми Республикалöн удж рынокын ёсьлун чинтöм кузя содтöд мераяс (2009 во)" торъя мога республиканскöй уджтас (водзö – Уджтас) содтöдын индöм серти.
2. Индыны Коми Республикаса йöзöс уджöн могмöдöмöн веськöдланінöс Коми Республикаса олöмö пöртысь власьт  уполномочитöм органöн, медым кутны йитöд "Россия Федерацияса субъектъяслöн удж рынокын ёсьлун чинтöм кузя содтöд мероприятиеяс олöмö пöртöм вылö Россия Федерацияса субъектъяслöн бюджетъяслы федеральнöй бюджетысь субсидияяс сетöм йылысь" Россия Федерацияса Правительстволысь 2008 во декабр 31 лунся 1089 №-а шуöм збыльмöдöм кузя Удж да йöзöс уджöн могмöдöм кузя федеральнöй службакöд.
3. Коми Республикаса сьöм овмöс министерствоöн сетны Коми Республикаса йöзöс уджöн могмöдöмöн веськöдланінлы Уджтасса мероприятиеяс збыльмöдöм вылö 2239,7 сюрс шайт 2009 во вылö Коми Республикаса республиканскöй бюджетын индöм Коми Республикаса Правительстволöн резервнöй фонд тшöт весьтö. 
4. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.
Коми Республикаса Юралысь                                                    В.Торлопов

Сыктывкар

2009 вося январ 14 лун

7 №

ВЫНСЬÖДÖМА

Коми Республикаса Правительстволöн

2009 во январ 14 лунся 7 №-а шуöмöн

(содтöд)

"Коми Республикалöн удж рынокын 

ёсьлун чинтöм кузя содтöд мераяс (2009 во)" 

торъя мога республиканскöй уджтас

"Коми Республикалöн удж рынокын ёсьлун чинтöм кузя содтöд мераяс (2009 во)" торъя мога республиканскöй уджтаслöн 

паспорт

	Уджтас ним
	-
	"Коми Республикалöн удж рынокын ёсьлун чинтöм кузя содтöд мераяс (2009 во)" торъя мога республиканскöй уджтас (водзö – Уджтас)

	Уджтас дасьтöмлы подув
	-
	"Россия Федерацияса субъектъяслöн удж рынокын ёсьлун чинтöм кузя содтöд мероприятиеяс олöмö пöртöм вылö Россия Федерацияса субъектъяслöн бюджетъяслы федеральнöй бюджетысь субсидияяс сетöм йылысь" Россия Федерацияса Правительстволöн 2008 во декабр 31 лунся 1089 №-а шуöм

	Уджтас закажитысь
	-
	Коми Республикаса йöзöс уджöн могмöдöмöн веськöдланін

	Уджтас дасьтысь
	-
	Коми Республикаса йöзöс уджöн могмöдöмöн веськöдланін

	Уджтас олöмö пöртысь
	
	Коми Республикаса йöзöс уджöн могмöдöмöн веськöдланін

	Уджтаслöн медшöр мог
	-
	чинтыны Коми Республикаса удж рынокын ёсьлун

	Уджтаслöн могъяс
	-
	удж рынокын ёсьлун чинтöм кузя мероприятиеяс могмöдны юöрöн, методическöя да консультацияясöн;

	
	-
	котыртны общественнöй уджъяс, недыр кадся  уджъяс, удж опыт босьтöм могысь уджтöмалысь гражданалы, удж корсьысь гражданалы, тшöтш велöдан учреждениеяс помалысьяслы, а сідзжö чукöрöн мездмöм уджалысьяслы стажировкаяс    

	Уджтас олöмö пöртан кадколаст
	-
	2009 во

	Кытысь да кыдзи могмöдсьö сьöмöн Уджтас
	-
	ставнас Уджтас олöмö пöртöм вылö колö 44 794,9 сюрс шайт, сы лыдын:

федеральнöй бюджетысь – 42 555,2 сюрс шайт,

Коми Республикаса республиканскöй бюджетысь – 2 239,7 сюрс шайт

	Уджтаслöн торъя мога индикаторъяс (петкöдланторъяс) 
	-
	Уджтас олöмö пöртöм сетас позянлун:
могмöдны уджöн общественнöй удж, недыр кадся удж, удж опыт босьтöм могысь уджтöмалысь гражданалы, удж корсьысь гражданалы, тшöтш велöдан учреждениеяс помалысьяслы, а сідзжö чукöрöн мездмöм уджалысьяслы стажировкаяс серти 2000 гражданаöс, кодъяс республикаын организацияясысь прöстмисны либö найöс вермасны мездыны удж вылысь, уджтöмалысь гражданаöс, удж корсьысь гражданаöс, тшöтш велöдан учреждениеяс помалысьясöс;

кутны пасйöм уджтöмалан тшупöд 2,7 прöчент мында.  


I. Уджтаслöн кутшöм могыс, коланлуныс да кыдзи збыльмöдны сійöс торъя мога уджтас методöн
Глобальнöй финансöвöй кризис омöль боксянь тöдчис экономика вылö, да тайö вайöдіс сэтчöдз, мый кризисыс вöрзьöдіс Коми Республикалысь удж рынок.

Быдвежонся мониторинг серти, мый нуöдсьö Коми Республикаса йöзöс уджöн могмöдöмын веськöдланінöн, 2008 вося октябр 1 лунсянь 2009 вося январ 1 лунöдз кадколастö 24 организация, кöні список серти уджалысьяслöн öтувъя шöркодь лыдыс вöлі 12307 морт, юöртісны олысьясöс уджöн могмöдан служба органъяслы, мый 2678 мортöс мездісны уджысь организацияяс бырöдöм либö уджалысь лыд либö штат чинтöм вöсна.

Организацияясын производство, услугаяс чинтöм вöсна, уджсö мыйтакö кад вылö дугöдлöм вöсна организацияясын содö оз тыр уджалан кад серти уджалысьяслöн лыдыс. 2009 вося январ 1 лун вылö (йöзöс уджöн могмöдан шöринъяслöн юöртöм серти) уджалысьяслöн öтувъя лыдыс, кодъяс администрациялöн мыж вöсна колисны уджтöг, вöлі 130 мортысь унджык; кодъяс гырысь да шöр организацияясын уджалöны оз тыр уджалан кад серти – 100 мортысь унджык. Администрациялöн водзмöстчöм серти отпускынöсь 150 уджалысь.

Уджалысьясöс уджысь прöстмöдöм вöсна, восьса удж рынокын содö уджалан вынъяс вылö вöзйöмъяс, мый серти содö уджтöмалан лыд. Сы вöсна мый чиніс удж вылö примитöм (чинісны прöст уджалан местаяс), уджтöмалысь гражданалы, став сикас велöдан учреждение помалысьяслы, кодъяс медводдзаысь пырöны удж рынокö, лоис сьöкыдджык аддзыны удж.
2008 вося октябрсянь декабрöдз йöзöс уджöн могмöдан органъясын тыртöм удж места лыдыс чиніс 6 сюрс единица вылö, либö 55 прöчент вылö, сы вöсна мый мукöд удж сетысьыс дугдісны босьтавны удж вылö либö бöр босьтісны йöзöс уджöн могмöдан службаö водзын сетöм прöст удж местаяс вылö заявкаяссö. 

2008 вося октябр 1 лунсянь 2009 вося январ 1 лунöдз йöзöс уджöн могмöдан служба органъясын уджтöмалысь гражданалöн лыдыс содіс 3,1 сюрс морт вылö, либö 35 прöчент вылö.

Пасйöм уджтöмалан тшупöдыс (экономика боксянь активнöй олысь лыд дорö пасйöм уджтöмалысьяслöн лыдыс) лоис 2,2 прöчент, мый Россияса шöркодь тшупöдысь вылынджык, и 2008 вося октябрсянь декабрöдз (бöръясö пыртöмöн) тайö лыдпасыс содіс 0,5 прöчентнöй пункт вылö.

2008 вося октябр 1 лунсянь 2009 вося январ 1 лунöдз ёсьлун коэффициентыс (öти прöст уджалан места вылö йöзöс уджöн могмöдан службаын пасйöм уджтöмалысь граждана лыдыс) содіс 3 пöв да лоис 2,5.
Содіс республикаса муниципальнöй каръясын да районъясын уджтöмалан тшупöд серти торъялöмыс. Уджтöмалан медыджыд тшупöдыс унджык медічöтсьыс 12 пöв да лоö 0,6 прöчентсянь (Ухта кар) 7,3 прöчентöдз (Мылдін район). Став 12 районын да 8 карысь 4-ын уджтöмалан тшупöдыс тöдчымöн унджык республикаса шöр тшупöдысь.

Республикаса йöзöс уджöн могмöдан службаса органъяс примитöны сідзжö содтöд мераяс удж рынокын серпассö бурмöдöм кузя:

1) нуöдöны прöстман уджалысьяслы, а сідзжö уджалысьяслы, кодъясöс вермасны мездыны удж вылысь, удж вылысь мездöмводзвывса консультацияяс; 
2) Коми Республикаса йöзöс уджöн могмöдöмöн веськöдланінын  да Коми Республикаын государственнöй удж инспекцияын, а сідзжö йöзöс уджöн могмöдан став шöринын лöсьöдöма "горячая линия" телефонъяс, медым бурджыка могмöдны юöрöн государственнöй услуга босьтысьясöс.

Коми Республикаса йöзöс уджöн могмöдöмöн веськöдланінлöн 2008 во декабр 3 лунся 111-П №-а тшöктöдöн вынсьöдöма "2009-2011 вояс вылö Коми Республикаса йöзöс уджöн могмöдöмын отсöг сетан уджтас" ведомственнöй торъя мога уджтас, кодлöн мероприятиеясыс кутасны отсавны могмöдны олысьясöс уджöн.
Но 2008 во помын артмöмторсö видлалöмыс петкöдліс, мый "2009-2011 вояс вылö Коми Республикаса йöзöс уджöн могмöдöмын отсöг сетан уджтас" ведомственнöй торъя мога уджтасöн индöм мераяс отсöгöн удж рынок бурмöдны оз артмы.
Дыр кад кежлö дугöдöм производство, организацияяслысь сьöмöн олöм бурмöдöм кузя мероприятиеяс нуöдігöн организационно-штатнöй вежсьöмъяс да мукöд помкаяс вöсна (абу тыр уджалан кад режим, бытьöн уджтöмалöм, удждонтöг отпускъяс сетöм вöсна) "тыдавтöм" уджтöмалöм 2009 воын вермас артавсьыны 15,0-16,0 сюрс морт мында, мый лоö Коми Республикаын экономикаын уджалысьяслöн лыд серти 2,7-2,9 прöчент. 2009 во чöжöн "тыдавтöм" уджтöмалöм вермас вуджны восьсаö. Республикаын организацияясысь став прöстмöм уджалысьяслöн öтувтöм лыдыс вермас лоны 4-5 сюрс морт. Уджалысьяслöн лыдыс вермас чинны пöшти став материальнöй производствоын, а сідзжö услугаясöн могмöдан юкöнын. Тöдчымöн вежсьöмъяс вермасны лоны промышленносьт, стрöитчöм, транспорт юкöнъясын.
Сы вöсна мый уджалан вынын коланлуныс да вöзйöмъясыс оз лöсявны, уджтöмалан öтувъя тшупöдыс (МОТ методология кузя) вермас лоны экономика боксянь активнöй йöз лыд серти 12 прöчент. 
Виччыссьö, мый йöзöс уджöн могмöдан службаын пасйöм уджтöмалысь лыдыс шöркодя вонас арталöмöн вермас лоны 15,2 сюрс морт.

Сы вöсна мый удж сетысьяс йöзöс уджöн могмöдан службалöн учреждениеясö сетöны прöст уджалан местаяс вылö этша заявка, содö уджтöмалан шöркодь кадколастыс, а сідзжö содö сэтшöм гражданалöн лыдыс, кодъяс лоöны уджтöмалысьясöн 8 тöлысьысь дырджык.
Мирöвöй финансöвöй кризис дырйи артмöм омöль лоöмторъяссö удж рынокын венöм могысь да водзö вылö мытшöдъяссö бырöдöм вылö колö став колана сёрнитчысьлы, сы лыдын став тшупöда государственнöй власьт органъяслы, меставывса асвеськöдлан органъяслы, удж сетысьяслы, öтув да öтсöгласöн уджавны.
Став колана сёрнитчысьлы öта-мöдкöд йитчан, став сикас тшупöда сьöм средствояс кыскан да öтувтан инструментöн, мый веськöдöма удж рынокын серпас бурмöдöм вылö, лоö тайö Уджтасыс.

II. Уджтаслöн медшöр могъяс да могъяс
Уджтаслöн медшöр мог – чинтыны Коми Республикаса удж рынокын ёсьлун.
Медым збыльмöдны Уджтасын пуктöм медшöр могъяссö, колö решитны татшöм могъяс:

1) удж рынокын ёсьлун чинтöм вылö веськöдöм мероприятиеяс могмöдны юöрöн, методическöя да консультацияясöн;

2) котыртны общественнöй уджъяс, недыр кадся  уджъяс, удж опыт босьтöм могысь уджтöмалысь гражданалы, удж корсьысь гражданалы, тшöтш велöдан учреждениеяс помалысьяслы, а сідзжö чукöрöн мездмöм уджалысьяслы стажировкаяс.

III. Уджтас збыльмöдан кадколаст

Уджтас збыльмöдан кадколаст – 2009 во.

IV. Уджтас сьöмöн могмöдöм

Уджтасса мероприятиеяс артавсьö пöртны олöмö федеральнöй бюджетысь да Коми Республикаса республиканскöй бюджетысь софинансируйтан условиеяс вылын. 

Уджтас збыльмöдöм вылö ковмас 44 794,9 сюрс шайт, сы лыдын:

федеральнöй бюджетысь (Коми Республикаса республиканскöй бюджетлы субсидияяс) – 42 555,2 сюрс шайт;

Коми Республикаса республиканскöй бюджетысь – 2 239,7 сюрс шайт.

2009 воын Уджтас серти организацияяслы сетсьöны субсидияяс рöскод вылö (Уджтас дорö содтöм организация лыддьöг серти), медым лöсьöдны да кутны уджалан местаяс общественнöй уджъяс нуöдöмöн, недыр кадся уджъяс сетöмöн, уджтöмалысь гражданаöс, удж корсьысь гражданаöс, тшöтш велöдан учреждениеяс помалысьясöс, а сідзжö чукöрöн мездмöм уджалысьясöс стажируйтчöм вылö мöдöдöмöн.
Сьöм рöскодыс, мый колö общественнöй уджъяс, недыр кадся уджъяс, удж опыт босьтöм могысь уджтöмалысь гражданалы, удж корсьысь гражданалы, тшöтш велöдан учреждениеяс помалысьяслы, а сідзжö чукöрöн мездмöм уджалысьяслы стажировка котыртöм вылö, артавсьö Россия Федерацияса субъектъяслöн удж рынокын ёсьлун чинтöм вылö содтöд мероприятиеяс олöмö пöртöм вылö Россия Федерацияса субъектъяслöн бюджетъяслы федеральнöй бюджетысь субсидияяс сетан Правилöяс серти, мый вынсьöдöма Россия Федерацияса Правительстволöн 2008 во декабр 31 лунся 1089 №-а шуöмöн.

	Д/в №
	Петкöдлантор
	Мурталан единица
	Петкöдланторлöн лыдпас, 2009 во

	1.
	Уджтасын участвуйтысь лыд
	морт
	2000

	2.
	Уджтöмалысь гражданалöн да уджалысьяслöн, кодъясöс вермасны мездыны удж вылысь, недыр кад уджалігöн шöркодь уджалан кад 
	тöлысь
	3

	3.
	Медічöт удждон (4330 шайт) районнöй коэффициент (30 прöчент) да уджысь мынтысян фонд вылö сьöм содтöд (26 прöчент) арталöмöн 
	шайт
	7092,5

	4.
	Организацияяслы субсидияяс, медым бергöдны рöскод юкöнсö общественнöй уджъяслы, недыр кадся уджъяслы, уджтöмалысь гражданаöс, удж корсьысь гражданаöс, тшöтш велöдан учреждениеяс помалысьясöс, а сідзжö чукöрöн мездмöм уджалысьясöс стажируйтöм вылö уджалан местаяс лöсьöдöм да видзöм вылö, Коми Республикаса Правительствоöн индöм пöрадок серти
	сюрс шайт
	42555,2


Уджтас софинансируйтан источникъяс да мында:
	Ставыс, 

сюрс шайт
	сы лыдын:

	
	федеральнöй бюджетысь сьöм
	Коми Республикаса республиканскöй бюджетысь сьöм*

	1
	2
	3

	44 794,9
	42 555,2
	2 239,7


* Субсидияяс тшöт весьтö Уджтас софинансируйтан тшупöдыс индыссьö Коми Республикаса удж рынокын ёсьлун чинтöм вылö содтöд мероприятиеяс збыльмöдöм вылö Коми Республикаса консолидируйтöм бюджетлöн став рöскодысь 95 прöчентöдз.

V. Уджтасса мероприятиеяслöн система 
	Д/в №
	Мероприятие ним
	Меро-прия-тиеяс олöмö пöртан кад
	Уна-ö сетö-ма сьöм-сö, сюрс шайт
	Сы лыдын сьöмöн могмöдан источникъяс серти
	Олöмö пöртысь-яс (бюдже-тысь сьöм бось-тысьяс)

	
	
	
	
	феде-раль-нöй бюдже-тысь
	Коми Респуб-ликаса респуб-ликан-скöй бюдже-тысь
	

	1
	2
	3
	4
	5
	6
	7

	I. Удж рынокын ёсьлун чинтöм вылö мероприятиеяс юöрöн, методическöя да консультацияясöн могмöдöм

	1.
	Общественнöй уджъяс, недыр кадся уджъяс, удж опыт босьтöм могысь уджтöмалысь гражданалы, удж корсьысь гражданалы, тшöтш велöдан учреждениеяс помалысьяслы, а сідзжö чукöрöн мездмöм уджалысьяслы стажировкаяс котыртан юалöмъяс кузя  удж сетысьяскöд йитöд кутöм кузя йöзöс уджöн могмöдан шöринъяслы вöзйöмъяс дасьтöм
	2009 вося I квар-тал
	–
	–
	–
	Коми Респуб-ликаса

йöзöс

уджöн могмö-дöмöн веськöд-ланін

	2.
	Организацияясса юрнуöдысьяскöд, кодъяс кöсйöны мездыны уджалысьясöс, Коми Республикалöн удж рынокын ёсьлун чинтöм вылö содтöд мероприятиеяс збыльмöдöм йылысь "гöгрöс пызанъяс" котыртöм,  сöвещаниеяс нуöдöм
	2009 вося I квар-тал
	–
	–
	–
	Коми Респуб-ликаса

йöзöс

уджöн могмö-дöмöн веськöд-ланін

	3. 
	Коми Республикаса йöзöс юöртан средствоясын, официальнöй Интернет-порталын удж рынокын ёсьлун чинтöм кузя юöр сетöм 
	2009 вося I квар-тал
	–
	–
	–
	Коми Респуб-ликаса

йöзöс

уджöн могмö-дöмöн веськöд-ланін

	II. Общественнöй уджъяс, недыр кадся уджъяс, удж опыт босьтöм могысь уджтöмалысь гражданалы, удж корсьысь гражданалы, тшöтш велöдан учреждениеяс помалысьяслы, а сідзжö чукöрöн мездмöм уджалысьяслы стажировкаяс котыртöм

	1.
	Общественнöй уджъяс, недыр кадся уджъяс, уджтöмалысь гражданалы, удж корсьысь гражданалы, тшöтш велöдан учреждениеяс помалысьяслы, а сідзжö чукöрöн мездмöм уджалысьяслы стажировкаяс вылö уджалан местаяс лöсьöдöм да видзöм могысь организацияяслы рöскод юкöн бергöдöм вылö субсидияяс сетан пöрадок йылысь Коми Республикаса Правительстволысь нормативнöй правовöй акт бала дасьтöм
	2009 вося I квар-тал
	–
	–
	–
	Коми Респуб-ликаса

йöзöс

уджöн могмö-дöмöн веськöд-ланін

	2.
	Йöзöс уджöн могмöдан шöринъяс да удж сетысьяс костын общественнöй уджъяс лöсьöдöм кузя йитöдъяс лöсьöдöм да сьöм отсöг сетöм йылысь сёрнитчöмъяс кырымалöм
	2009 во
	–
	–
	–
	Коми Респуб-ликаса

йöзöс

уджöн могмö-дöмöн веськöд-ланін

	3.
	Коми Республикаса Правительстволöн индöм пöрадок серти организацияяслы общественнöй уджъяс, недыр кадся уджъяс, уджтöмалысь гражданалы, удж корсьысь гражданалы, тшöтш велöдан учреждениеяс помалысьяслы, а сідзжö чукöрöн мездмöм уджалысьяслы стажировкаяс вылö уджалан местаяс лöсьöдöм да видзöм могысь рöскод юкöн субсидируйтöм 
	2009 во
	44 794,9
	42 555,2
	2 239,7
	Коми Респуб-ликаса йöзöс уджöн могмö-дöмöн веськöд-ланін

	
	Уджтас серти ставыс
	
	44 794,9
	42 555,2
	2 239,7
	


 Уджалысьяслы, кодъясöс вермасны мездыны удж вылысь, да уджтöмалысь гражданалы общественнöй уджъяс котыртöмын недыр кадся уджалан местаяс лöсьöдöм вылö сьöм рöскод бергöдсьö Уджтас дорö содтöдын индöм организацияяслöн лыддьöг серти.
VI. Уджтаслысь бюджетнöй, экономическöй да социальнöй виччысяна бурлун донъялöм. Уджтаслöн торъя мога индикаторъяс (лыдпасъяс)
Уджтас олöмö пöртöмысь виччыссьö бюджетнöй, экономическöй да социальнöй бурлун.

Уджтасысь бюджетнöй бурлун петкöдчас сыын, мый:

1) чинас бюджетнöй сьöм тшöт весьтö уджтöмалысь гражданалы сьöм мынтöмъясыс, найöс выльысь велöдöм вылö сьöм рöскодыс;

2) быд сикас тшупöда бюджетъясö кутасны воны вот мынтöмъяс, мый артавсьöны недыр кадся уджъяс вöчысь гражданалöн уджысь мынтысян фонд вылö.
Уджтасысь экономическöй бурлун петкöдчас сыын, мый:

1) важ кодьöн коляс организацияяслöн производство ыдждаыс;

2)  оз быр организацияясса специалистъяслöн уджсикас серти вынйöрыс.

Уджтаслöн социальнöй бурлун петкöдчас сыын, мый:

1) республикалöн удж рынокын уджтöмалан тшупöдыс коляс социальнöй позяна ыджда;

2) небзяс обществоын социальнöй ёсьлуныс;

3) олысьяслöн лоас чöжöс;

4) республикаын организацияясса уджалысьяслы, кодъясöс вермасны мездыны удж вылысь, а сідзжö уджтöмалысь гражданалы, недыр кадся уджъяс вылö лоас лöсьöдöма уджалан местаяс;

5) уджтöмалöмын социально-психологическöй колясыс лоас кокниджык;
6) мичмасны да вежсяласны карса да сиктса олан пунктъяс, а сідзжö организацияяс да на дор мутасъяс.

Кадрöвöй вынйöр торъя колö видзны Ылі Войвыв районъясын да накöд öткодялöм местаясын удж нуöдысь организацияяслы, сы вöсна мый уджтöмалöм содöм вöсна йöзыс кутöны овмöдчавны климат серти бурджык регионъясö.

Уджалан местаяс лöсьöдöм да видзöм сетас позянлун организацияяслы водзö вылö могмöдны производственнöй уджсö Коми Республика сайысь содтöд уджалан ресурсъястöг, тшöтш и суйöрсайса уджалысьястöг.  
Уджтаслöн торъя мога индикаторъяс (петкöдланторъяс)
	Д/в №
	Петкöдлантор (индикатор)
	Мурталан единица
	2008 во (донъялöм)
	2009 во (прогноз)

	1.
	Общественнöй уджъяс вылö, недыр кадся уджъяс вылö, удж опыт босьтöм могысь уджтöмалысь гражданаöс, удж корсьысь гражданаöс, тшöтш велöдан учреждениеяс помалысьясöс стажируйтöмöн уджъяс вылö пыртöм йöз лыд, а сідзжö чукöрöн удж вылысь мездігöн 2000 граждана, кодъяс республикаса организацияясысь прöстмисны либö найöс вермасны мездыны удж вылысь, уджтöмалысь граждана, удж корсьысь граждана, тшöтш велöдан учреждениеяс помалысьяс   
	морт
	-
	2000

	2.
	Экономика боксянь активнöй олысь лыд дорö пасйöм уджтöмалöм тшупöд
	прöчент
	2,2
	2,7


Сы вöсна, мый чинö производство, чинö услугаяс сетöм, организацияяс мыйтакö кад вылö дугдöны уджавны, содö пасйöм уджтöмалöмлöн тшупöдыс. Уджтас серти сылысь тшупöдсö колö кутны 2,7 прöчентысь оз унджык. 
VII. Уджтас олöмö пöртöм бöрся видзöдöм

Уджтас олöмö пöртöм бöрся видзöдö Коми Республикаса Правительство.

Коми Республикаса йöзöс уджöн могмöдöмöн веськöдланін нуöдö Уджтас олöмö пöртöмлысь мониторинг да индöм ногöн сетö сійöс збыльмöдöм йылысь юöрсö Коми Республикаса экономика сöвмöдан министерствоö.  

"Коми Республикалöн удж рынокын 

ёсьлун чинтöм кузя содтöд мераяс (2009 во)"

торъя мога республиканскöй уджтас дорö 

СОДТÖД

"Коми Республикалöн удж рынокын ёсьлун чинтöм кузя содтöд мераяс (2009 во)" 

торъя мога республиканскöй уджтаслысь мероприятиеяс збыльмöдан организация

ЛЫДДЬÖГ
	Организация
	Удж сикас
	Участвуй-тысь лыд (морт)
	Олöмö пöртан кадколаст (тöлысь)
	Сьöмöн могмöдан источникъяс да мында (сюрс шайт)

	
	
	
	
	Ставыс
	сы лыдын:

	
	
	
	
	
	федеральнöй бюджетысь сьöм (субсидияяс)
	Коми Республикаса Правитель-стволöн резервнöй фондысь сьöм

	1
	2
	3
	4
	5
	6
	7

	Сыктывкар

	"Сыктывкарса фанера завод" ПАК
	вöр обработайтöм,прöдукция сортируйтöм, прессуйтöм, фанера вöчöм, территория вежöдöм да мичмöдöм
	720
	3
	16095,8
	15291,2
	804,6

	Воркута кар

	"Северсталь-Ресурс" ПАК-лöн филиал
	отсасян уджъяс, территория мичмöдöм
	32
	3
	717,6
	681,6
	36,0

	"Оланінысь рöштшöтъяс вöчан шöрин" МÖП
	документъяс обработайтöм, территория вежöдöм
	47
	3
	1054,1
	1001,1
	53,0

	"Воркутауголь" ВАК-лöн "Грузитан транспортöн веськöданін" СП
	сöвтан-ректан уджъяс, грузъяс нуöм-вайöм
	125
	3
	2800,7
	2662,5
	138,2

	"Воркутауголь" ВАК-лöн "Автотранспорт овмöсöн веськöдланін" СП
	производственнöй жыръяс весалöм, грузъяс нуöм-вайöм
	35
	3
	784,7
	745,5
	39,2

	Инта кар

	"Интаводоканал" МÖП
	слесарнöй да профилактическöй дзоньталан уджъяс, мутас мичмöдöм, веж пуктасъяс садитöм
	337
	3
	7531,1
	7178,1
	353,0

	"Коми Марганеч "ИКК
	мупытшса озырлун перйöм вылö отсасян уджъяс
	20
	3
	449,0
	426,0
	23,0

	"Интанефть" ПАК
	оборудование дзоньталöм
	100
	3
	2230,0
	2130,0
	100,0

	"РН-Войвывса мусир" ИКК
	мупытшса озырлун перйöм, абу квалифицируйтöм отсасян уджъяс
	43
	3
	1025,9
	915,9
	110,0

	Ухта кар

	"Печорнефтегаз" ПАК
	отсасян уджъяс, мутас весалöм
	20
	3
	448,4
	426,0
	22,4

	"РУС-Инжиниринг" ИКК-лöн филиал
	мупытшса озырлун перйöм, абу квалифицируйтöм отсасян уджъяс
	147
	3
	3291,1
	3131,1
	160,0

	"Сыктывкарса ЛДК" ЛПК ВАК
	ремонтнöй уджъяс, мутас мичмöдан уджъяс
	80
	3
	1784,0
	1704,0
	80,0

	"Стрöитчан кöрт конструкцияяс завод" ВАК
	стрöитчан конструкцияяслöн формовка, отсасян, сöвтан-ректан уджъяс
	70
	3
	1561,0
	1491,0
	70,0

	"Инстройгаз" ИКК
	слесарнöй да отсасян уджъяс
	29
	3
	649,7
	617,7
	32,0

	Емдін район

	"Зöвсьöртса фанера комбинат" ПАК
	вöр обработайтöм, вöр сортируйтöм
	45
	3
	1008,8
	958,5
	50,3

	"Зöвсьöртса экспериментально-механическöй завод" ПАК
	токарнöй уджъяс, производственнöй плöщадьяс идралöм
	40
	3
	897,0
	852,0
	45,0

	Удора район

	"Удоралес" ИКК
	вöр заптöм
	110
	3
	2466,0
	2343,0
	123,0

	Ставыс
	
	2000
	3
	44794,9
	42555,2
	2239,7


Исакова 17 828 зн.
